
VELJARAKANNING

Eirikur Lindenskov

Sambandsflokkurin er 
størsti vinnari í veljarakann­
ingini, sum Gallup Føroyar 
hevur gjørt fyri Miðlahúsið 
og Kringvarpið.

Sambandsflokkurin fær 
í kanningini 21 prosent av 
atkvøðunum, og tað er ein 
framgongd upp á 2,3 prosent 
í mun til løgtingsvalið, sum 
var 1. september í fjør. Tá 
hevði flokkurin sera stóra 
afturgongd – 6 prosentstig. 
So við kanningini hevur 
flokkurin vunnið eina lítla 
helvt av stóru afturgongdini 
aftur. Flokkurin hevur síðani 
valið mist stjórnarvaldið, 
mist løgmann og fingið 
nýggjan floksformann.

Sambært kanningini fær 
Sambandsflokkurin seks 
tingfólk. Tað er eitt meira 
enn á valinum í fjør.

Fær 8 tingfólk 
uttan Sonju
Størsti taparin í veljarakann­
ingini er Javnaðarflokkurin. 
Flokkurin fær í kanningini 
23,8 prosent í mun til 25,1 á 
valinum 1. september í fjør. 
Tað er ein afturgongd upp 
á 1,3 prosentstig. Sæð í mun 
til framgongdina, sum flokk­

urin hevði á valinum sein­
ast, so er hon tódnað frá 
7,3 prosentstigum til 6 pro­
sentstig í mun til valið í 2011.

Síðani valið er Javnaðar­
flokkurin á tingi minkaður 
við einum tingfólki, eftir at 
Sonja Jógvansdóttir meldaði 
seg úr Javnaðarflokkinum 
beint eftir at samgongan 

varð skipað. Men tað sær 
ikki út til at hava ávirk­
að støddina hjá Javnaðar­
flokkinum, tí uttan Sonju 
Jógvansdóttir fær flokkurin 
kortini 8 tingsessir sambært 
kanningini hjá Gallup Før­
oyar.

Fólkaflokkurin fær næst­
størstu framgongdina í velj­

arakanningini. Hann fær 
undirtøku frá 19,7 prosentum 
av veljarum í mun til 18,9 
á valinum í fjør. Tað er ein 
framgongd upp á 0,8 pro­
sentstig.

Í Fólkaflokkinum var 
rættiligt rumbul beint 
eftir valið, tá Annika Olsen 
meldaði seg úr Fólka­

flokkinum, tí hon føldi seg 
so illa viðfarna í flokkinum. 
Hon meldaði seg upp í 
Framsókn, sum gav henni 
formanssessin í løgtingsins 
fíggjarnevnd. Men eftir 96 
tímar í flokkinum, meldaði 
hon seg úr aftur Framsókn, 
og eftir nýggjár meldaði hon 
seg inn aftur í Fólkaflokkin. 

Um tað hevur ført til 
framgongdina hjá Fólka­
flokkinum upp á eitt lítið 
prosentstig, skal vera ósagt. 
Men í mun til afturgongdina, 
sum Fólkaflokkurin hevði á 
løgtingsvalinum í fjør, so eru 
framvegis 2,7 prosenststig at 
vinna innaftur fyri at koma 
upp á somu stødd, sum flokk­
urin hevði á valinum í 2011.

Men framgongdin hjá 
Fólkaflokkinum er tó so 
mikið stór, at flokkurin fær 
ein tingsess afturat teimum 
seks, so flokkurin hevði havt 
sjey tingsessir sambært 
kanningini.

Teir smáu missa 
2,1 prosentstig
Um tað er av tilvild skal vera 
ósagt. Men framgongdin 
hjá Fólkaflokkinum er tann 
sama, sum afturgongdin 
Framsókn, 0,8 prosentstig. 
Framsókn fær í kanningini 
undirtøku frá 6,1 prosentum 
av veljarunum í mun til 6,9 
á valinum í fjør. Ein aftur­
gongd upp á 0,8 prosentstig.

Men flokkurin varðveitir 
sama tingmannatal, tveir 
tingsessir.

Næststørstu afturgongd­
ina hevur Miðflokkurin. 
Hann fær sambært kann­

– Og Javnaðarflokkurin missir mest. Men broytingarnar eru so mikið lítlar, at tær ávirka ikki 
javnvágina í løgtinginum – uttan tað, at Javnaðarflokkurin hevði klárað seg uttan Sonju Jógvansdóttir, 

og at størru andstøðuflokkarnir taka hvør sín tingmann frá smáu andstøðuflokkunum

SAMBANDS­
FLOKKURIN 

HEVÐI
VUNNIÐ MEST

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Fólka flokkurin Sambands-
flokkurin

Javnaðar-
flokkurin

Nýtt Sjálvstýri Tjóðveldi Miðflokkurin Framsókn

